
Prakata

Latihan Praktikal merupakan satu bentuk latihan yang mendedahkan

pelatih kepada suasana sebenar alam pekerjaan. Ia dianggap penting kepada

para pelajar sebelum melangkah ke alam kerjaya bagi mencari dan

mendapatkan pendedahan dan pengalaman bekerja. Atas kesedaran ini, Kolej

Universiti Sains Dan Teknologi Malaysia (KUSTEM) telah mengambil langkah

yang tepat dengan mengesyorkan dan mewajibkan para pelajarnya menjalani

latihan praktikal. Bersesuaian dengan itu juga, Fakulti Pengurusan dan Ekonomi

(FPE) telah menetapkan agar pelajar-pelajar dari Sarjana Muda Sains (Polisi

Awam Dan Sekitaran) menjalani latihan praktikal di suatu tempat yang dipilih.

Antara sebab dan faedah menjalani latihan praktikal ini ialah memberi

ruang kepada para pelajar memperolehi pengalaman tentang suasana kerja

sebenar. Selain itu, menerusi latihan praktikal juga dapat melihat sejauh mana

sesorang pelajar itu dapat mengaplikasikan pengetahuan dan teori yang

dipelajari dalam kuliah kepada kerja sebenar. Peluang ini juga boleh diambil oleh

organisasi penempatan pelatih menjalani latihan praktikal dengan mengenalpasti

pelatih yang berpotensi untuk diambil sebagai kakitangan kelak.

Penghargaan

Alhamdulillah, syukur ke hadrat Ilahi kerana dengan limpah dan kurniaNya dapat

saya menyiapkan laporan ini dengan jayanya. Setinggi-tinggi penghargaan saya

tujukan buat Penyelaras Program Sarjana Muda Sains - Polisi Awam dan

Sekitaran iaitu Dr. Wan lbrahim b. Wan Ahmad yang berusaha menempatkan

saya di Pejabat Setiausaha Kerajaan Negeri Kelantan. Di sini, saya juga

merakamkan ribuan terima kasih buat Dr. Fadzli b. Adam selaku penyelia

universiti yang menyelia latihan industri ini.

Setinggi-tinggi penghargaan juga ditujukan buat Pejabat Setiausaha

Kerajaan (SUK) Negeri Kelantan yang menerima saya menjalani latihan industri.

Di samping itu, jutaan terima kasih saya rakamkan buat Bahagian Perumahan

terutamanya Tuan Haji Abd. Aziz b. Abd. Rahman selaku penyelia industri dan

kakitangan-kakitanganya yang banyak membantu serta memberi tunjuk ajar

sepanjang menjalani latihan industri di bahagian ini.

Selain itu, ucapan jutaan terima kasih saya tujukan buat kedua-dua

ibubapa yang sentiasa memberi dorongan dan sokongan semasa menjalani

latihan industri. Tidak ketinggalan juga buat rakan-rakan yang sedikit sebanyak

memberi dorongan dan kerjasama dalam melengkapkan laporan ini dan

seterusnya kepada semua yang terlibat .

Ringkasan Eksekutif

Latihan industri merupakan satu kursus teras universiti yang perlu diambil setiap

pelajar untuk bergraduat. Dalam menjalani latihan industri ini, pelatih telah

ditempatkan di Pejabat Setiausaha Kerajaan (SUK) Negeri Kelantan sebagai

organisasi utama. Pejabat Setiausaha Kerajaan (SUK) merupakan Sekretariat

Negeri yang mengendalikan pelbagai urusan pentadbiran negeri. Walau

bagaimanapun, pelatih hanya ditempatkan di Bahagian Perumahan

memandangkan Pejabat SUK merupakan organisasi yang besar iaitu

mempunyai lapan bahagian utama. Bahagian Perumahan adalah satu unit

pentadbiran langsung Pejabat Setiausaha Kerajaan Negeri Kelantan. Bahagian

ini telah terpisah dari Bahagian Kerajaan Tempatan pada tahun 1980 dan mula

berfungsi dengan sendirinya. Bahagian Perumahan memainkan peranan aktif

dalam menyediakan Rumah Awam Kos Rendah (RAKR) kepada masyarakat.

Golongan sasaran bagi mendapatkan kemudahan ini ialah mereka yang

berpendapatan rendah dan belum memiliki rumah sendiri mengikut kemampuan

masing-masing. Bagi melicinkan perjalanan aktiviti di Bahagian Perumahan, tiga

unit telah dipecahkan yang mempunyai tugas dan tanggungjawab masing-

masing. Dengan menjalani latihan industri ini, pelatih dapat memupuk sikap

profesional dan matang dalam menjalankan sesuatu tugasan yang diberikan. Di

samping itu, pelatih juga dapat mempelajari pelbagai aspek pengurusan dan

pentadbiran terutamanya berkaitan perumahan negeri selain memahami etika

kerja dan corak pergaulan antara kakitangan yang diketahui amat penting dalam

sesebuah organisasi.

